
 ОБРАЌАЊЕ НА ГРАДОНАЧАЛНИКОТ НА ОПШТИНА КУМАНОВО[image: ]

Почитувани млади, почитувани претставници на институциите, невладиниот сектор и партнерските организации,

             Со особена чест и посветеност ја изработивме Локалната стратегија за млади на Општина Куманово за периодот 2026–2030 година. Овој процес го отпочнуваме во духот на европските вредности, принципи и стандарди што ја поставуваат младинската политика како клучен столб на демократскиот развој и инклузивното општество.
             Европската Унија јасно упатува дека младите не треба само да бидат слушатели, туку активни чинители во креирањето на јавните политики. Токму затоа, нашата стратегија ќе биде изработена преку широк, отворен и транспарентен процес, заснован на принципите на партиципација, еднаквост, инклузија и долгорочна визија. Целта е да создадеме документ кој не само што ќе ги следи европските препораки, туку ќе овозможи нивно практично спроведување во локалниот контекст.
            Стратегијата 2026–2030 ќе го постави темелот на современи локални младински политики: од проширување на младинското учество и поддршка на демократскиот активизам, до јакнење на образованието, мобилноста, дигиталните компетенции и претприемничкиот дух. Ќе работиме за создавање услови во кои младите ќе можат да ги следат европските програми, да учествуваат во  иницијативи, да се вмрежуваат, да соработуваат со европски партнери и да го пренесуваат позитивното европско искуство во нашиот град.
            Но овој процес не е само институционална обврска – тој е заедничка стратегиска инвестиција во иднината на Куманово. Младите се нашиот најсилен потенцијал: нивната енергија, иновативност и визионерски дух се потребни за да изградиме заедница што се развива според европските стандарди за квалитет на живот, инклузивност и одржлив развој.
            Затоа очекувам активно вклучување од сите млади луѓе, ученички и студентски структури, младински организации, образовни и културни институции, спортски клубови и стопански субјекти. Вашите идеи ќе бидат основата на еден интегриран и современ документ кој ќе ги отслика вашите реални потреби, предизвици и амбиции.
Нашата цел е да создадеме град во кој младите ќе имаат повеќе можности отколку пречки, повеќе поддршка отколку формалност и повеќе перспективи отколку сомнежи. Куманово може и мора да биде пример за локална заедница која ги спроведува европските младински принципи на дело: учество, дијалог, солидарност, иновација и заеднички развој.

Верувам дека заедно изградивме стратегија што ќе служи како модел за интегрирана и европски ориентирана локална младинска политика – документ што ќе биде жив, применлив и создаден со искрено учество на младите.

Со почит и посветеност на младите од нашиот град,
Максим Димитриевски
Градоначалник на Општина Куманово





ВОВЕД

Општина Куманово во континуитет делува како силен партнер на младите кој нуди овозможувачка средина за нивна самореализирација.
Локалната стратегија за млади 2026-2030 е стратешки документ со кој се утврдуваат состојбите, приоритетите, клучните мерки и чинители за локален развој и имплементација на локални младинските политики за унапредување и реализација на интересите на младите во Куманово. Главна тенденција на стратегијата е да ја унапреди положбата на младите во локалната заедница поставувајќи основни принципи на делување и цели и мерки кои нудат конкретни насоки пред се за институциите, но и останатите чинители при овозможување на младите да ги остварат своите права, потреби и интереси.
Во општината веќе е назначен Службеник за Млади а во фаза на формирање е и Младински Совет. Сите овие одлуки се донесени на транспарентен начин и истите се потврдени на седница на Советот на Општината.

МЕТОДОЛОГИЈА И ПРОЦЕС НА ИЗРАБОТКА НА СТРАТЕГИЈАТА

За изработката на оваа стратегија се користеше еден сеопфатен истражувачки процес во кој беа искористени повеќе видови на методи на собирање и анализа на податоци како што се он-лајн истражувања, канцелариско истражување, вклучително и нови истражувачки алатки со цел да се добие една поширока слика за реалната состојба. Предвид беа земени и веќе постоечки локални и национални документи и објави и беа искористени како секундарни податоци кои детално се анализираа. 
Целиот процес започна со одржување на практична работилница, а во меѓувреме се спроведоа и уште неколку истражувања со цел да се дојде до повеќе информации кои според заклучоците дадоа придонес за реално утврдување на состојбите и добивање на препораки и алатки за понатамошно делување од страна прво на младите а потоа и од претставниците на сите релевантни страни (локални организации и институции).

На практичната партиципаторна работилница – со претставници на Општина Куманово, локални институции, НВО и повеќе млади лица вклучени во образовниот процес (студенти и средношколци), се идентификуваше целната публика, клучните области, потреби и проблеми на младите во Куманово за кои заеднички се дискутираше и  истите беа евидентирани.
Онлајн анкета - Онлајн анкетата беше спроведена преку платформата Google survey. Анкетата се состоеше од десет прашања наменети за испитување на јавното мислење во делот на информираност и отвореност на општината кон корисниците, проблемите, и потребите на младите како и нивни предлози за решавање на истите. Истата беше поставена он – лајн и беше достапна до сите граѓани и вработените во Општина Куманово по пат на социјални мрежи и мејл, а истата ја пополнија  вкупно 32 лица.
Исто така беа реализирани и длабински интервјуа со вработени во општина Куманово. Во рамки на истражувачкиот процес неспоредно преку длабинско интервју се разговараше со раководители на сектор и одделение во општина Куманово, останати вработени како и Советникот за младите. 

А)КРАТЕНКИ и Б)КРАТОК ОПИС НА ТЕРМИНОЛОГИЈА

А)
ЕЛС – Единица на Локална самоуправа

ОС – Општински Совет
  
ЛИ – Локални институции

ГО – Граѓански организации

ВОИ – Високообразовни институции

ОИ – Образовни институции

СОУ – средно општинско училиште

ЛМС – Локален младински совет

МЦ – Младински центар

КИЦ – Културно-информативен центар

АВ – Агенција за вработување

                        РГ – Работна група

ИТ – Информатичка технологија

ЕУ – Европска Унија

МЗ – Месна заедница

МЕУ – Системот за мониторинг, евалуација и учење 

ИПАРД – Инструмент за претпристапна помош за рурален развој

Б)   
МЛАДИ - Социо-економска категорија на населението во Република Северна Македонија на возраст од 15 до 29 години.
МЛАДИНСКА ОРГАНИЗАЦИЈА е секоја организација којашто е регистрирана во согласност со Законот за здруженија и фондации, во која највисокото тело на одлучување е составено од најмалку две третини млади лица на возраст од 15 до 29 години и чиишто цели и активности се дефинирани и насочени кон унапредување на интересите на младите. 
ОРГАНИЗАЦИЈА ЗА МЛАДИ е секоја регистрирана организација во согласност со Законот за здруженија и фондации, којашто не е водена од млади или е подмладок на политичка партија, младинска секција во синдикат организирана како дел од друг правен субјект, чијшто дел од програмските цели и активности се насочени кон унапредување на интересите на младите.
МЛАДИНСКИ ЧАДОР ОРГАНИЗАЦИИ се организации во кои членуваат формите на младинско организирање што се обединуваат заради остварување заеднички цели во специфични области од интерес на младите.
МЛАДИНСКО УЧЕСТВО - Процес што им овозможува на младите учество и заедничко носење одлуки за политики и програми што директно или индиректно го обликуваат животот на младите.
МЛАДИНСКА РАБОТА - Организиран и систематски процес на едукација и поддршка на автентичниот развој на младите со цел остварување на нивниот целокупен личен, социјален и општествен потенцијал и нивно активно вклучување во животот на заедницата.
МЛАДИНСКИ ПОЛИТИКИ - Збир на мерки и активности што се преземаат за да се задоволат потребите на младите, со цел остварување на нивниот полн потенцијал.
ЛОКАЛНА СТРАТЕГИЈА ЗА МЛАДИ -  Стратешки документ со кој, во согласност со Националната стратегија за млади, се утврдуваат среднорочни цели и приоритети за развој на младинските политики и унапредување на интересите на младите на локално ниво и се утврдуваат организациски, финансиски и административни мерки за нивно остварување.
ЕДИНИЦА НА ЛОКАЛНА САМОУПРАВА е заедница на жители на одредено подрачје, утврдено со закон, која преку своите органи и преку администрацијата и организираните јавни служби, овозможува вршење на надлежностите пропишани со закон.
ДРЖАВЕН ЗАВОД ЗА СТАТИСТИКА е орган на државата одговорен за собирање на податоци за населението.






















ВРЕДНОСТИ

· Документов е создаден врз основа на правото - оваа Стратегија ги признава човековите права и правата на младите како почетна точка за мерки и активности. 

· Младите се ресурс - гледање на младите како активни агенти на позитивни промени во општеството, кои треба да се поддржат, а не како проблем што треба да се реши. 

· Врз основа на знаење и докази - преку создавање база на знаење за младите, која ги мапира потребите на младите и ги вклучува резултатите од достапните истражувања и статистика, како и податоци за практиките во секторот. 

· Холистичка - ја препознава меѓуресорската и меѓусекторската соработка како предуслов за создавање стимулативна средина за младите, во која тие можат да ги развиваат своите знаења, вештини и вредности. 

· Инклузивна - оваа Стратегија ги гледа младите како категорија на население во која постојат различни групи млади луѓе, кои преку координирани напори на институциите остваруваат еднаков пристап и можности за еднакво уживање во своите права и остварување на своите аспирации. 

· Партиципативна - преку различни елементи од развојот на оваа Стратегија, младите луѓе, кои се и крајни корисници и целна група на оваа Стратегија, беа вклучени во нејзиниот развој. 

· Организиран одговор на потребите и проблемите на младите луѓе - оваа Стратегија ја нагласува важноста на вертикалната и хоризонталната соработка, на сите нивоа, со цел создавање систем што ќе ги поддржи младите луѓе да го реализираат својот потенцијал. 

· Конкретна - политика што предвидува јасни мерки, активности, компетенции, механизми за следење и евалуација, буџет и одговорност за имплементација за да се предизвика реална, видлива и мерлива промена




ПОТРЕБА ОД ЛОКАЛНА СТРАТЕГИЈА ЗА МЛАДИ 


             Општина Куманово се наоѓа на само неколку километри од границата со Србија, и е општина која располага со одлични услови за развој на земјоделието, трговијата, текстилството, рударството, богат шумски фонд и огромен потенцијал за развој на туризмот. Како и во поголем дел од општините и Куманово е под силен замав на „белата чума“, па иселувањето на младите е во силен подем. Како една од причините за ваквите состојби најчесто е наведено дека е евидентна неискористеноста на младинскиот потенцијал како и недоволното учество на младите во процесот на носење на одлуки.   
             Потврда дека младите засилено заминуваат од своите родни огништа се и податоците од Државниот Завод за статистика. Согласно ДЗС, во пописот на населението реализиран во 2002 година, во Куманово се попишани вкупно 105.484 жители додека во пописот на населението реализиран во 2021 година евидентирани се вкупно 98.104 жители. Од нив 18.720 или околу 19% се млади лица на возраст од 15-29 години. Оваа бројка е значително висока и е поголема од вкупното население во повеќето населени места во Република Северна Македонија. 
Официјалната бројка на намалување на популацијата во Куманово помеѓу двата пописи изнесува околу 5%. 
               Потребата од Локална стратегија за млади е императив и е неопходна особено во услови на современите трендови на депопулација и интензивна економска миграција на населението особено на младиот и квалитетен образован кадар без кој развојот на било која заедница не е можен. Затоа документов недвосмислено може да има улога на патоказ, преку кој ќе се обезбеди поактивно учество на младите во креирање како на Локалниот еконoмски развој така и на севкупниот развој, а ќе се зголеми нивното учество во процесот на носење на одлуки на локално ниво, што претставува за приоритетност во задоволување на  потребите на младите.
               Оваа локална стратегија за млади ги опфаќа голем дел од релевантните проблеми за младите и е документ отворен за годишна ревизија. Преку партиципативниот пристап им се дава можност на младите слободно да одредуваат приоритети врз основа на аргументација, но и да нудат решенија. Вклученоста на различните категории на млади, учеството на млади од различни етнички заедници, млади кои се дел одмладински организации, ученички заедници, образовни инстититуции и политички подмладоци дава можност да различностите се прифатат како конструтивна придобивка и нов квалитет на ова астратегија.
                Креирањето на документов е иницирано од страна на Општина Куманово, а организатор на процесот на носењето на стратегијата е ЦРЗ Дром од Куманово. Основна насока во одредувањето на процесот на креирањето на документов но и на неговата структура и дизајн, претставува Националната Стратегија за Млади 2023-2027 година, во чија што креација значителен придонес имаат дадено претставници на младите, на локалната самоуправа како и претставници на граѓанскиот сектор од Куманово.


ПРОФИЛ НА ОПШТИНАТА

               Куманово, градот на испреплетени култури, религии и традиции, спомени и соживот. Градот во кој ќе прошетате по Уќумат-сокаги, една од најстарите улици (сегашна ул. 11 Октомври), ќе се сретнете со многу стари занаети, ќе пробате вкусна храна, ќе чуете многу легенди. Овде песната и шегата ќе ве пречекаат на секој чекор. Градот на познатиот шегобиец Батко Ѓорѓија, за кого ќе чуете од секого по нешто.
              Сместено во североисточниот дел на Република Северна Македонија, на надморска височина од 340 метри, Куманово е лоцирано на самата раскрсница на двата најзначајни коридори во земјата( Коридор 8 – Коридор 10). По број на население, Куманово е најголема општина во Република Северна Македонија зафаќајќи површина од 509,48 км2. Одликите на умерено-континенталната клима преовладуваат низ сите годишни времиња. Градот на непокорот и револуцијата, Куманово денес претставува вистински мултиетнички центар.

Демографија
              По прашањето за демографијата во Куманово и Кумановско, може даа се констатира дека демографската структура на населението е значаен показател на динамиката за развој на популацијата, односно важен елемент за развиток на одделни предели. Природно-географските одлики овозможиле кумановскиот крај да биде населен уште во предисториско време, за жто сведочат повеќе наоѓалишта од тој период.        
             Доаѓањето на Словените во VI век на Балканот и во овие краишта, дадоа основен белег на составот на населението, а пак навлегувањето на турците во XIV век и нивното петвековно задржување, имало свој одраз на структурата на населението. Посебно во делот на исламизација на христијанското население, односно населување на испразнетите македонски простори со исламско население од други поднебја. Оттука и повеќеслојниот етнички колорит во кумановскиот крај, кој главно се формира кон крајот на XIX век. По сочуваните пописи на населението од 1900 година во Куманово и кумановско се регистрираат: македонци, срби, албанци, турци, роми, татари, черкези, грци, евреи… по Српско-турските војни од 1876/78 година во Куманово доселуваат околу 3000 дојденци од српските простори, т.н. Муаџири, што имало силно влијание врз етничката структура на населението во градот, односно неговиот севкупен растежи развој. Расположливата статистичка евиденција овозможува поконкретно следење на населението во кумановскиот крај од 1900 година до денес.

                Општина Куманово според новата територијална поделба од август 2004 година, е најголема општина во Република Северна Македонија со 103.205 жители. Структурата на населението во Општина Куманово е хетерогена и тоа не само во градот, туку и во поголемиот дел на селските средини каде живее население од повеќе националности и етнички групи, разновидна  образовна, старосна и полова структура, со различни обичаи, вероисповед и навики, разновидни занимања и други карактеристики.



Природно-географски карактеристики

                Куманово и околината што гравитира кон него, се наоѓа во северниот дел на Република Северна Македонија. Оваа територија, најсеверните делови ги има северно од Козјак, во атарот на с.Мглинце, во долината на Мала Река, а најјужната се наоѓа во атарот на с. Живиње. Од најсеверниот до најјужниот дел во Кумановско, растојанието изнесува 43 км воздушна линија, а во правец исток-запад растојанието е 50,4 км. Кумановскиот крај од соседните области е одделен со делови на стари грамадни планини. На запад се издигаат огранците на Скопска Црна Гора, кои во овој крај се познати под името Карадак. На север се наоѓаат падините на Руен, додека падините на планината Козјак се спуштаат кон трговишка област. На исток е планината Герман со Славишката котлина, додека од јужната и југоисточна страна се ридестите терени на Градишка Планина со која брановидното Кумановско Поле е одделено од Скопската Котлина и Овче Поле. Кумановскиот крај (старата општина Куманово) во чии рамки денес егзистираат пет единици на локална самоуправа ( Куманово, Старо Нагоричане, Липково, Орашац и Клечовце) зафаќаат површина од 1212 километри квадратни, што претставува 4,71% од територијата на република Северна Макеоднија. Во наведениот простор се распостелале 110 населени места, главно населени со етнички хетерогено население.

                Во минатото низ оваа област минувале значајни патишта преку кои се воспоставувале врски помеѓу областите околу Јадранското Море со оние околу Егејското и Црното Море. Денес за Кумановскиот крај најголемо значење има Моравко-Вардарската Долина по која минува железничката линија изградена во 1800 година, како и асфалтен пат кој јужно од Куманово е современ автопат. Во напореден правец се користат два правца: едниот преку Крива Паланка кон соседна Бугарија и Турција, додека другиот, оди на југоисток, преку Овче Поле ги одржува врските со населените места во Источна Република Северна Македонија.

              Геолошката градба на Кумановско е разновидна, со различна старост и припаѓа, главно, на две зони: Вардарската и Родопската. Планините главно припаѓаат на Родопската маса која се смета за постара. Во овој дел спаѓаат планините Скопска Црна Гора, Руен и Козјак. Западно од Куманово се протегаат огранците на Скопска Црна Гора на која се наоѓа највисокиот врв во областа, Рамно со 1651 метар. Во северниот дел од областа се протегаат делови од планината Руен, која со поголем дел се наоѓа во Србија. Источно од Руен е средновисоката планина Козјак, позната од поновата историја по повеќето борби од НОБ, како и по одржаното историско Прво заседание за АСНОМ, на 2 август 1944 година, во манастирот  “Св.Отец Прохор Пчињски”. Планината Козјак главно се протега помеѓу двете најголеми реки во оваа област, Пчиња и Крива река. Бислимската Клисура на реката Пчиња е место кое изобилува со природна убавина. Поради цврстината на карпите кои ги пресекува, клисурата на одредени места има изглед на кањон, со голем број на пештери по каменливите страни.

              Освен споменатите две реки, во Кумановската област се среќаваат и подземни води, извори на минерална вода, како и вештачки акумулации. Освен реките Пчиња и Крива Река, позначајни реки во овој крај се Кумановска Река, која настанува од Липковска и Којнарска Река, потоа Слупчанска, Отљанска и Матејачка Река. Во Лпковскиот реон, на Липковската река се изградени две акумулации: Липковската бетонска лачна брана, изградена во 1958 година, висока 37 метри со површина од 0,40 км2 а акумулацијата Глажња, исто така бетонска лачна рана, изградена во 1971 година, висока 80 метри, долга 344метри, со езеро кое зафаќа површина од 0,97 квадратни километри.

             Во Кумановскиот крај има неколку извори на минерална вода. Најпознати се оние кај селото Проевце, потоа во Липково, кај с. Стрновац, во Клечовце и други. Засега лековитите води од овие извори единствено се искористени во с.Проевце, со Кумановската Бања и експлоатација на минералните води во с.Проевце и Клечовце. Температурата на водата на Проевските извори изнесува 28 степени.

            Од покарактеристичните климатски специфичности на Кумановскиот крај би ги посочиле на неколку. Најниската температура забележана во Куманово и Кумановско изнесува -24 степени С, измерена на 27 јануари 1954 година, а највисока +40 степени С на 22 август 1952 година. Просечната годишна количина на врнежи изнесува 549,3 мм на квадратен метар. Најчест ветар кој дува на овие простори е северниот, а по него северозападниот. Северниот е најчесто во јануари, јуни и јули, а северозападниот е најчест од мај до октомври. Просечно годишно осончување во Куманово е 2200 часови.

               Природните богатства во Кумановско се разновидни. Освен водите, карактеристично е богатството со плодни почви, разновиден растителен свет и наоѓалишта на метални и неметални руди. Од металните наоѓалишта познато е антимонско-арсенско наоѓалиште кај с.Лојане, додека од неметалните, се базалтните и глинените резерви кај с. Младо Нагоричане. Кај с. Липково се користат травертините,а кај с.Бељаковце се наоѓалиштата на опалска бреча, односно мермер кај Вуксан.

Историја
              Првите факти за населената област Куманово датираат од 1519 година, а изворот на информации потекнува од архивите во Истанбул, Турција. На почетокот, оваа област била населена со 52 семејства и 300 жители. Најдеталните податоци се од Евлија Челебија, кој патувал во регионот и кој го забележал следново: „Населената област Куманово се наоѓа натериторијата на санџакот Скопје. Градот има многу реки и околу 600 куќи покриени сопокривни плочки. Џамијата, која се наоѓа во трговската област, е прекрасна и има училште (медреса), амам, трговски центар, додека климата во градот е блага. Постојат многу лозови полиња и земјиште каде се насадени различни видови овошја.“

              Куманово станува урбано подрачје со административен центар, Нахијат, во доцниот XVI или во почетокот на XVII век. По Карпошовото востание во 1689, Куманово влегува во период на стагнација и до крајот на XVIII век претставува турска касаба (мал град). Кон крајот на XIX век, градот доживува економски подем (земјоделство, занаетчиство и трговија), но нема некој позначаен индустриски развој до крајот на Втората светска војна. По 1945 година, Куманово доживува брз економски, административен и културен развој. Денес, тој е модерен град со повеќе од 105.484 жители.

             Како резултат на богатата историја и на опкружувањето, на територијата на градот и во околината се наоѓаат голем број историски и културни знаменитости, кои датираат од предисториско време до денес. Најстари локалитети се: Костоперска карпа, Градиште кај селото Пелинце, неолитскиот локалитет кај селото Долно Нагоричане. Црквата Св.Ѓорѓи (Старо Нагоричане) изградена во 1071, реконструирана во 1318 и црквата Св. Богородица (село Матејче) од 1350 се најпознати културни и религиозни објекти од оваа епоха. Од XVII век се останати следниве обележја во Куманово: црквата Св. Петка во селото Старо Нагоричане, црквата Св.Никола, како и манастирот во селото Градиште.





































АНАЛИЗА НА СОСТОЈБАТА

Основна насока во одредувањето на процесот на креирањето на документов но и на неговата структура и дизајн, претставува Националната Стратегија за Млади 2023-2027 година, во чија што креација значителен придонес имаат дадено претставници на младите, на локалната самоуправа како и претставници на граѓанскиот сектор од Куманово.
Состојбите ги одредуваат и се однесуваат на истите осум сфери на младинското живеење кои се обработени во Националната Стратегија за Млади 2023-2027 и тоа се:
1. Младинско учество. 
2. Младинско информирање 
3. Младинска работа 
4. Образование 
5. Култура 
6. Здравје 
7. Претприемништво и поддршка пред вработување 
8. Безбедност (насилство)

Наоди во областите Младинско учество, младинско информирање и младинска работа во Општина Куманово во месец октомври 2025
                               
Во согласност со Законот за младинско учество и младински политики, младинското учество се дефинира како институционализиран процес кој обезбедува формализирана вклученост на младите лица во креирањето и донесувањето одлуки за јавни политики и програми што директно или индиректно влијаат врз нивниот животен контекст. За ефективна имплементација на овој процес, локалната самоуправа е должна да демонстрира демократски капацитет, да воспостави механизми за артикулација на младинскиот глас и да обезбеди интеграција на младинските ставови и идеи во политичките и програмските документи.

Младинската работа се дефинира како организиран и систематизиран процес на едукација, поддршка и поттикнување на автентичниот развој на младите лица, насочен кон целосна реализација на нивниот личен, социјален и општествен капацитет, како и нивна интеграција во заедницата. Клучен предизвик за остварување на мисијата и институционална афирмација на младинската работа е воспоставувањето на функционална младинска инфраструктура, која ќе им овозможи на младите да ги реализираат своите цели, проекти и идеи, како и да располагаат со сопствен простор за квалитетно искористување на слободното време.

         Според емпириските податоци од спроведените процеси за собирање на информации, младите лица не само што во најголем дел се исклучени од процесите на одлучување, туку во значителна мера се и недоволно информирани за тековните општествени и политички активности. Правото на информирање претставува фундаментално човеково право, а од суштинско значење е младите да имаат пристап до квалитетни, навремени и содржински адаптирани информации, презентирани на јазик кој е разбирлив и функционално применлив за нив. Овие информации мора да бидат достапни преку интегриран систем без дополнителни административни бариери, со цел да се овозможи реализација на нивниот личен и граѓански потенцијал и нивно активно учество во општествениот живот.

Констатирани проблеми и потреби

Младинско учество
- Учество во организирање на изборен процес 
- Влијание врз концепирање на образовен процес
- Волонтирање и пракса 
- Загаденост 
- Недостиг на спортски активности 
- Неинформираност за културни настани
- Нема кино, нема читални и простории за учење 
- Недостиг на избор за искористување на слободно време
- Незадоволство од сообраќај (нема велосипедски патеки), недостиг на паркинг 
   места, неисправност на светлосни знаци
- Неразвиен туризам
Младинско информирање
- Недостиг на достапни и разбирливи информации 
- Недоволна медиумска писменост 
- Непостоење на социјален извор на информации 
- Неинформираност за културни настани 
- Недоволна вклученост на млади во креирање на информативни содржини
- Нееднаков пристап до информации (млади од рурални средини и млади во 
  социјален ризик)
- Неинформираност за аплицирање на проекти
Младинска работа
- Недостаток на повеќе младински организации кои нудат активности за млади
- Лоша позиционираност (локација) на младински центар
- Недостаток на информираност кај млади за младинска работа 
- Недостаток на широка палета за локалнии активности за млади 
- Не функционален младински совет на ниво на Општина Куманово 
- Недоволна финансиска поддршка за младински организации
- Недостаток на обуки за младински работници – кофинансирани од Општината 
- Ниска свест за младинска работа (недоволно промовирани активности и 
   придобивки

Наоди во областа Образование
           Образованието како двигател на развој. Освен што обезбедува индивидуални придобивки, образованието е клучен фактор за економски раст и иновации. Земјите со висок квалитет на образовен систем имаат поголема продуктивност и конкурентност на глобално ниво. Квалитетното образоавие на младите придонесува кон социјална кохезија и еднаквост. Истото ја намалува социјалната нееднаквост, овозможувајќи им на младите од различни средини да имаат еднакви шанси за успех. Ова е особено важно во општества каде што постојат економски и регионални разлики. Иако пристапот до образованието е проширен, проблемите со финансирањето, недоволната поддршка за наставниците и застарените наставни програми создаваат јаз меѓу потребите на младите и можностите што им се нудат на младите во РСМ и конкретно во Куманово. Ова го ограничува нивниот потенцијал за целосна интеграција на пазарот на трудот. Затоа според групата е потребно да се направи модернизација на наставните програми за да одговараат на современите потреби. Покрај тоа потребни се инвестиции во инфраструктурата на училиштата и дигитализација на наставата. Поддршката и континуираната обука за наставниците, како и поттикнувањето на мобилноста и меѓународната соработка на младите, исто така е еден од предлозите кои индиректно, обезбедувајки квалитетно образование, можат да влијаат да се намали депопулацијата и заминувањето на младите од Куманово.

Образование - проблеми и потреби
· Недостаток на екстракурикуларни активности кои ќе го надополнат формалното образование
· Потреба од простор наменет строго за млади – младинско катче во секое училиште
· Недостаток на спортски активности
· Потреба од едукација за укажување на прва помош реагирање при елементарни непогоди и слично
· Недоволна поврзаност помеѓу училиштата и младински организации како и младинските работници со цел да се понудат повеќе активности за млади

Наоди во областа Култура

            Анализата на актуелните состојби во културниот сектор укажува на потребата од проширување на просторот и можностите за културно изразување на младите, како и нивна поголема инволвираност во процесите на креирање културни политики. Дополнително, неопходно е да се обезбеди подобар пристап до културни содржини што директно кореспондираат со интересите и потребите на младата популација.
            Културата претставува суштински фактор во процесот на развој на младите, трансформирајќи ги во еманципирани, самоуверени и социјално ангажирани граѓани. Пристапот и активното учество на младите во културниот живот се од клучно значење, бидејќи овозможуваат развивање на креативно размислување и интеграција на образовни практики преку уметност и културни активности.
            Во таа насока, приоритетната област „Култура“ се стреми кон афирмирање на младите како креатори на културни содржини, активни учесници во културни програми и како критичка публика. Ова подразбира развивање на достапна инфраструктура која ќе обезбеди простор за работа, креација и следење културни настани, современо образование во областа на културата, како и можности за професионален ангажман.                  
            Дополнително, поддршката на домашната и меѓународната соработка меѓу младите може да придонесе кон градење кохезивни заедници и зајакнување на културниот капитал на локалната заедица во Куманово но и пошироко..

Култура - проблеми и потреби
- Младите не се доволно информирани и вклучени во културни настани 
- Нема едукација за различности во мултиетничка култура
- Младински фестивали (нема) 
- Нема доволно младински културни центри
- Нема доволно организирани детски летни едукативни и културни настани 

Наоди во областа Младинско здравје

            Според учесниците на практичната работилница за уврдување на состојбите преку евидентрирање на проблемите и потребите на младите во Куманово организирана во рамки на процесот за креирање на документов, иако вакцинацијата е една од најважните превентивни мерки за здравјето на младите, бројот на вакцинирани останува релативно низок. Ова укажува на потреба од поголема информираност, доверба во здравствениот систем и достапност на вакцините.
            Понатаму, иако постојат иницијативи за информирање на младите за последиците од рана бременост, тие се недоволни и делумно спроведени. Недостатокот на целосна едукација може да доведе до социјални и здравствени проблеми кај младите девојки. 
            Недоволната едукација за злоупотреба на алкохол, никотин и наркотични средства е наведена како најчеста причина за тоа што младите често се изложени на ризик од експериментирање со штетни супстанции, а недостигот на систематска едукација ја зголемува веројатноста за зависност и здравствени последици. Ова бара посериозен пристап преку училиштата, семејствата и преку организирање јавни информативно-едукативни кампањи. Потребна е и поголема иницијатива за вклучување на младите во спорт и спортски активности  затоа што физичката активност е клучна за здравјето и психо-социјалниот развој, но моменталните иницијативи не се доволни. Потребни се повеќе програми и инфраструктура за да се мотивираат младите да се вклучат во спортот и спртско-рекреативните активности. 
            Според младите од Куманово не е доволна едукацијата која им е достапна, за да можат да дадат свој придонес кон зачувување на животната средина. Истото влијае на ниското ниво на  Еколошката свест кај младите, што негативно се одразува на нивното однесување кон природата. Недостатокот на едукација и практични партиципаторни мерки и активности за одржливост и заштита на животната средина може да има долгорочни негативни последици.

Здравје – проблеми и потреби
- Вакцинација на сите деца и млади (мал број)
- Едукација за ризик од рана бременост (делумна) 
- Едукација за ризик од сексуално преносливи болести
- Нема доволна едукација за злоупотреба на алкохол, никотин и наркотични сретства 
- Поголема иницијатива за вклучување на младите во спорт и спортски активности 
- Недоволна едукација за зачувување на животната средина 


Наоди во областа - Претприемништво и поддршка пред вработување

            Претприемништво e процес на започнување, организирање и управување со нов деловен потфат со цел да се создаде вредност и да се направи профит, а подготовка за млади пред вработување е збир на активности и обуки со цел младите да се здобијат со вештини, знаења и искуства неопходни за вработување. Развојот на претприемништво и подготовка пред вработување преставуваат можности за економски раст и отворање работни места, како и можност младите да постигнат финансиска независност и да ги исполнат своите кариерни аспирации. Иако постои позитивен тренд на намалување на невработеноста кај младите лица во РСМ, едновремено и во Куманово, се уште стапката на невработеност е голема, а стапката на вработеност е мала. 
            Претприемништвото и подготовката пред вработувањето може да помогне да се реши невработеноста и да придонесе за подобрување на состојбата на економијата и пазарот на трудот преку обезбедување на вештини и ресурси неопходни за започнување и успех во сопствениот бизнис и вработувањето. 
            Имплементацијата на стратешки цели и активности во рамки на приоритетната област „Претприемништвото и поддршка пред вработување” имаат за цел да ја поттикнат долгорочната финансиска стабилност, професионален раст на младите лица, но и да ги задржат истите да ја градат својата иднина и успех во Куманово.

[bookmark: _Hlk215419132]Претприемништво и поддршка пред вработување - проблеми и потреби
- Преквалификација и доквалификација на пазарот на труд 
- Бизнис познанства 
- Младински „ХАБ“- НЕ ПОСТОИ 
- Стручни обуки за пишување CV 
- Промовирање на активни мерки за вработување 
- Вработување преку наша апликација

Наоди во областа Безбедност (насилство)

           Безбедноста претставува состојба на слобода од опасности и закани и, согласно уставните начела, државата има обврска да ја гарантира за сите свои граѓани. Таа функционира како предуслов за развој во сите останати сфери, бидејќи секое нарушување на безбедноста го забавува или оневозможува развојот на поединецот, а со тоа и на општеството во целина. Иако Република Северна Македонија се карактеризира како безбедна и стабилна држава, а Куманово како безбеден град,државата а и локалните заедници не се имуни на современите закани кои еволуираат паралелно со технолошкиот напредок.
           Во контекст на младите, безбедноста има особено значење, бидејќи тие се сметаат за најранлива категорија според речиси сите безбедносни параметри. Ова се однесува како на нивната лична физичка безбедност во јавните простори и институции, така и на дигиталниот простор, каде младите минуваат значителен дел од своето време. Институциите имаат должност да обезбедат соодветна поддршка и заштита, бидејќи во спротивно се создава институционален вакуум кој може да генерира ризици за целокупната општествена отпорност.
         Затоа, приоритетната област „Безбедност“ се стреми кон воспоставување инклузивен и системски одговор на предизвиците поврзани со личната безбедност и сигурност на младите. Овој пристап подразбира развивање политики и механизми кои се разбирливи и соодветни за младата популација, со цел да се создаде средина во која тие ќе можат успешно да се развиваат. На тој начин се гради отпорно, силно и кохезивно општество, способно да се справува со динамичните закани на современиот свет.

Безбедност и насилство – Проблеми и потреби
- Активација на педагог и психолог
- Недоволна информираност на младите дека постои Општински совет за превенција на детско претстапништво (лица до 18 години)
- Подобрување на инфраструктура (тротоари, пешачки зони, велосипедски патеки)
- Зголемување на свест за намалување на врсничко насилство
- Да се следат сите зададени правила (без исклучоци)
- Врсничко насилство

































Листа на приоритети по области

Младинско учество
1. Волонтирање и пракса
2. Недоволно учество на младите во организирање на изборен процес 
3. Во Куманово нема кино, нема читални и простории за учење 
4. Недостигаат спортски активности 
Младинска работа
1. Недостаток на широка палета за локалнии активности за млади
2. Недостаток на повеќе младински организации кои нудат активности за млади
3. Недоволна финансиска поддршка за младински организации 
4. Не функционален младински совет на ниво на Општина Куманово (не е формиран)
Младинско информирање
1. Постои недоволна медиумска писменост кај младите во Куманово
2. Постои недоволна вклученост на млади во креирање на информативни содржини 
3. Постои недостиг на достапни и разбирливи информации 
Култура
1. Младите не се доволно информирани и вклучени младите во културни настани 
2. Во општина Куманово нема доволно организирани детски летни едукативни и културни настани 
Образование
1. Во општина Куманово нема простор наменет строго за млади – младинско катче во секое училиште
2. Постои потреба од едукација за укажување на прва помош реагирање при елементарни непогодии слично 
3. Недоволна поврзаност помеѓу училиштата и младински организации како и младинските работници со цел да се понудат повеќе активности за млади 
Здравје 
- Вакцинација на сите деца и млади (мал број)
- Едукација за ризик од рана бременост (делумна) 
- Нема доволна едукација за злоупотреба на алкохол, никотин и наркотични сретства 
- Поголема иницијатива за вклучување на младите во спорт и спортски активности 
- Недоволна едукација за зачувување на животната средина 
Безбедност и насилство
1. Потреба за активација на педагог и психолог 
2. Зголемена појава на врсничко насилство
3. Постои потреба од подобрување на инфраструктура (тротоари, пешачки зони, 
    велосипедски патеки) 
Претприемништво и поддршка при вработување
1. Вработување преку наша апликација 
2. Бизнис познанства 
3. Младински „ХАБ“- НЕ ПОСТОИ 




АНАЛИЗА ПЕСТЛЕ

Политички фактори:
Позитивни аспекти
· Политички консензус за проекти важни за младите
· Позитивна клима со вклучување на нови здруженија и /или партии во локалниот Совет
· Интензивиран процес за подобрување на состојбата со младите во општината 
                            (Стратегија за млади, Младински Центар)
                      Негативни  аспекти
· Предвремени парламентарни и локални избори, неконзистентност и менување на политиките/приоритетите
· Мал број на активни политичари од општината во законодавната власт на 
централно ниво
· Политизација на институциите и демотивираност на младите поради партиски 
 вработувања во локалната власт
· Висок степен на корупција и непотизам 
                      
Економски фактори:
Позитивни аспекти
· Странски инвестиции во Слободната Економска Зона и во општината 
· Зголемени капитални инвестиции на локално ниво
· Можност за користење на обновливи извори на енергија
· Раст на ИТ индустријата и вработувањата во истата на локално ниво 
· Зголемување на просечната плата
· Активни мерки на АВРСМ за млади
                     Негативни  аспекти
· Светска енергетска криза – закана за затворање на бизниси и намалување на 
вработувањата
· Ризик од војни (Украина)
· Инфлацијата започнува да расте
· Лоша состојба на инфраструктурата за превоз 
· Кредитна презадолженост на населението
· Финансиска неписменост – преголема зависност од брзи кредити
· Намален домашен буџет заради економската криза
· Недостаток на функционален и организиран превоз во градот но и од/до руралните средини
· Ограничен простор за алтернативен превоз (велосипед и сл.)
· Најава за нови и зголемени даноци
· Намалување на БДП
· Незаинтересираност за земјоделски бизниси/вработување меѓу младите
· Недоволен буџет за млади на локално ниво
· Ниски инвестиции во клучни објекти за млади

Социјални фактори:

Позитивни аспекти 
· Зголемена културна понуда на локално ниво во летен период
· Зголемен интерес на младите за атрактивни за настани за млади 
· Започнат процес за креирање на Младински совет во Куманово
· Донесен Социјален план на локално ниво 2023-2025
· Зголемено вработување на млади со попреченост
· Проекти за социјална инклузија за млади и млади од рурални средини
· Иницијативи за зголемен пристап кон објекти за лица со физичка попреченост
Негативни аспекти
· Миграцијата село-град
· Социјална исклученост заради невработеност 
· Небезбедност на младите во социјалните релации (булинг, онлајн булинг, јавно 
                             осудување)
Технолошки фактори:

Позитивни аспекти
· Олеснет пристап до информации од Јавен карактер на страната на општината
· Онлајн апликации за услуги од јавниот сектор
· Бесплатен wi-fi на многу јавни локации во општината
· Достапни обуки за ИТ вештини 
· Поголеми можности за неформално образование 
Негативни аспекти
· Скапи ИТ обуки за атрактивните вештини на пазарот на трудот
· Застарени методи во образованието без употреба на нови практични наставни 
                             методи 
· Недостаток на производствено - технолошки компании

Легислативни фактори:

Позитивни аспекти
· Иницијативи за усогласување на законите и стратегиите за млади 
· Сертифицирани младински работници
· Систематизација на работни места за млади 
Негативни аспекти
· Не е формиран локалниот младински совет во Куманово иако е приоритет во Националната стратегија за млади
· Немање советодавно тело за младински политики на национално ниво
· Непочитување на рокови од страна на националните институции кога се во прашање младинските политики

Еколошки фактори:

Позитивни
· Зголемен интерес за планинарење, прошетки на отворено кај младите
· Променети навики на младите – зголемено возење велосипеди и електрични тротинети
· Зголемено волонтерско учество во ЕКО акции
Негативни
· Загадени и неодржувани патеки за рекреација
· Штетно влијание на загадениот воздух врз активноста на отворено
· Мал број на енергетски ефикасни објекти
· Немање систем за управување со отпад
· Ниска свест за екологија, сериозно загадување од младите
· Ниска свест за потребите од енергетска ефикасност





























                        














АНАЛИЗА  SWOT
	СИЛИ
	СЛАБОСТИ

	· Посветен градоначалник
· Посветено општинско раководство
· Развиен локален бизнис сектор
· Индустриска зона во општината
· Олеснет пристап до информации од Јавен карактер на страната на општината
· Онлајн апликации за услуги од јавниот сектор
· Бесплатен wi-fi на многу јавни локации во општината
· Искусна и компетентна општинска администрација 
	· Недоволна спортска инфраструктура 
· Непостоење на културен инкубатор 
· Недоволно средства во локалниот буџет за 
младински активности
· Недоволни можности и менторски 
програми за пракса на ученици и студенти
· Некористење на трендовски методи за 
информирање преку социјални медиуми од
институциите кон младите (reels, story)
· Ослабени капацитети на болницата (лекари и медицински сестри)
· Недоволни капацитети на Факултетите
· Пасивни стручни служби во училиштата
· Непотизам и партиски вработувања
· Не е формиран локалниот младински совет во Куманово иако е приоритет во Националната стратегија за млади
· Лоша сообраќајна патна и помошна инфраструктура

	МОЖНОСТИ
	ЗАКАНИ

	· Поддршка на спортските клубови и 
здруженија за организирање на нови и алтернативни спортски активности
· Можност за искористување на ЕУ и други фондови за проекти за млади
· Можност за соработка со ВОИ 
· Можност за инвестиции во Индустриска Зона
· Постоење на активни мерки за вработување од АВ
· Авантуристички туризам, традиционален и рурален туризам
· Промоција на земјоделски бизниси, 
органско производство
· Развој на семејни бизниси
· Обука и едукација на младите за ИПАРД 
поддршка
· Поддршка преку бизнис ангели и втора 
шанса за бизнис за младите (бизнис 
инкубатор за млади)
· Промоција за практикантство и 
волонтирање на младите заради постоење 
на законските можности
· Дообука и преквалификација
· Дополнителна работа до +10 часа неделно
· Спортските клубови финансираат активности за млади
· Променети навики на младите / зголемено возење велосипеди и електрични тротинети
· Зголемено волонтерско учество во ЕКО акции
	· Изумирање на занаетите и недостиг на 
квалификувана работна сила
· Долгорочно невработени лица и пасивност на 
младите 
· Немање бизнис култура меѓу младите
· Немање здравствена култура меѓу младите
· Опаднат квалитет на образованието - 
недоволно квалитетни кадри во образованието
· Лоша економска состојба
· Тренд на иселување
· Тренд на девијантно однесување кај младите
· Апатија и незаинтересираност на младите
· Незаинтересираност на младите за 
волонтирање
· Страв од неуспех во претприемништвото 
(непреземање ризик за отворање сопствен 
бизнис)
·   Непочитување на рокови од страна на националните институции кога се во прашање младинските политики
· Немање советодавно тело за младински политики на национално ниво











СТРАТЕШКА РАМКА


ВИЗИЈА: “Општина Куманово, епосакувано место за живеење на младите 
кои го реализираат својот личен потенцијал и својата креативност, активно 
учествувајки во процесот на носење одлуки за креирање и имплементација 
на локални јавни политики“


	
Стратешка цел
	
Програмски цели
	
Мерки
	
Очекувани резултати
	
Индикатори

	Област на делување🧑‍🤝‍🧑 Младинско учество

	1.Зајакнување на граѓанското и социјалното ангажирање на младите
	1.1Проширување на можности за волонтирање и пракса
	· Општински програми за волонтирање, 
· Шеми за пракса
	· Активно граѓанство,
· Посилна демократија
	-Бр. На волонтери,
-Понудени пракси, 
-Учество на млади во  активности

	
	1.2 Зголемување на учеството во демократски процеси
	- Младински форуми
	- Млади вклучени во локални процеси за носење на одлуки
	- Број на Млади вклучени во локални процеси за носење на одлуки
-Број на одлуки

	Област на делување🏛️ Младинска работа

	2.Изградба на одржливи структури за младинска работа
	2.1Диверзификација на младински активности
	- Поддршка за нови организации, 
	Повеќе активности, 
	-Бр. на организации, -Доделен буџет, 

	
	2.2 Зајакнување на младински организации и совети
	- Општинско финансирање, 
- Формирање младински совет
	-Посилни организации
-Подобрена партиципација на младите

	-Функционален младински совет

	Област на делување📢 Младинско информирање

	3.Подобрување на пристапот до сигурни и разбирливи информации за млади
	3.1 Зголемување на медиумската писменост
	Работилници за медиумска писменост, 
	-Подобро информирани млади, 
-Критичко размислување 


	-Бр. на обуки, 
-Бр. создадени содржини од млади, 
-Бр.анкети за пристапност


	
	3.2 Вклучување на млади во креирање содржини
	-Младински билтени, 
-Информативен
портал
	-Подобро информирани млади, 
-Критичко размислување
	Бр. создадени содржини од млади, 
-р.анкети за пристапност

	Област на делување🎭 Култура

	4.Подобрување на пристапот и учеството на младите во културниот живот
	4.1 Зголемување на учеството во културни настани

	-Младински фестивали, 
- Летни школи,
-Субвенционирани настани
	-Поголемо учество на млади
-Креативно делување на млади

	-Бр.на настани, 
-Стапка на посетеност, 
-Анкети за задоволство 
-Културна свест

	
	4.1 Проширување на едукативни и културни програми
	-Ликовни колонии
-Театарски фестивали
	-Задоволство и исполнет културен живот
	Бр. на настани, 
-Стапка на посетеност, 
-Анкети за задоволство



        
	
Стратешка цел
	
Програмски цели
	
Мерки
	
Очекувани резултати
	
Индикатори

	Област на делување🧑‍🤝‍🧑Образование

	5. Зајакнување на инфраструктурата и практичното учење на младите
	5.1 Создавање младински катчиња во училиштата

	Младински катчиња, 
	Побезбедни училишта, посилни практични вештини

	- Бр. на катчиња


	
	5.2Обезбедување практична едукација (прва помош, елементарни непогоди)
	-Модули за прва помош при кризи
- Обуки за постапување во кризи
- обуки прва помош
	Партнерства со организации
	- Бр. На реализирани обуки, 
Бр.на млади учесници
- Бр.На воспоставени партнерства

	Област на делување 🩺 Здравство

	6. Подобрување на здравјето и благосостојбата на младите преку превенција, едукација и промоција на здрави животни навики.
	6.1 Зголемување на стапката на вакцинација кај младите
	Спроведување кампањи за вакцинација и обезбедување достапни пунктови.

	Зголемена вакцинација кај младите.
	  % на вакцинирани млади лица.

	
	6.2 Подобрување на едукацијата за ризиците од рана бременост.

	Вклучување на теми за сексуално и репродуктивно здравје во наставните програми.
	Намалена стапка на рана бременост.

	 Бр. на едукативни програми за репродуктивно здравје.
.

	
	6.3 Намалување на злоупотребата на алкохол, никотин и наркотични средства.
	Спроведување работилници и кампањи за превенција од злоупотреба на штетни супстанции.
	Намалена изложеност на ризик од зависности.
	 Бр. на кампањи за превенција од алкохол/никотин/дроги; 
% намалување на употреба

	
	6.4 Поттикнување на физичка активност и спорт кај младите.
	· Развивање спортски програми и инвестиции во спортска инфраструктура
	  Поголема вклученост во спорт и рекреација.
 
	  Бр. на спортски програми и учесници; % зголемување на физичка активност

	
	6.5 Зголемување на еколошката свест и одговорност кај младите
	· Организирање едукативни активности и практични акции за заштита на животната средина.
	Подигната еколошка свест и одговорно однесување кон природата.











	-Бр. на еко-иницијативи и учесници; резултати од анкети за еколошка свест

	Стратешка цел
	Програмски цели
	Мерки
	Очекувани резултати
	Индикатори

	Област на делување 🛡️ Безбедност и насилство

	7. Обезбедување безбедна средина и намалување на врсничко насилство
	7.1 Зајакнување на психолошка и педагошка поддршка на учениците

	-Вработување психолози, 
-Кампањи против насилство, 

	-Намалено насилство, 
-Бр. на стручни лица, 
-Бр.пријавени случаи, 
	-намалување на врсничко насилство

	
	7.2 Подобрување на јавната инфраструктура
	-Младински билтени, 
-Информативен
Портал
-Подобрување тротоари/велосипедски патеки
	-побезбедни јавни простори
-км инфраструктура
	-Обезбедување безбедна средина 

	Област на делување 💼 Претприемништво и вработување

	8. Поттикнување на младинско претприемништво и вработливост
	8.1 Креирање на дигитални алатки за вработување


	- Апликација за вработување, 
	-Поголемо учество на млади
-Креативно делување на млади
- Поголема вработеност,
	- Посилен претприемнички дух
- Корисници на апликација, 

	
	8.2 Формирање и активирање на младински бизнис мрежи и инкубатори
	- Бизнис настани, 
-Младински HUB
	-- Поголема вработеност,

	-Бр.на одржани настани, 
-Функционален HUB























УПРАВУВАЊЕ СО РИЗИЦИ

Општинската администрација и службеникот за млади предводени од изразената желба за поддршка на младите на Градоначалникот на Куманово, целосно и максимално  се посветени кон унапредување на целокупната состојба на младите. 
Тоа создава основа дека одреден дел од детектираните закани и ризици ќе бидат земени предвид и ќе се работи на нивна превенција и надминување.
Клучни активности кои Градоначалникот, Советот и општинската администрација треба да ги преземат во најкус можен рок, се следниве:
· Градење на консензус во Советот за прашања кои се однесуваат на младите и младинските политики,
· Избор на Локален Младински Совет согласно Законот за младинско учество и младински политики, без било какви политички или партиски влијанија
· Вклучување на младите во процеси на донесување на одлуки на локално ниво 
· Зголемување на младинското информирање на локално ниво.
· Отворање на канцеларија за млади,
· Остварување на соработка со младинските и организациите за млади, со цел поттикнување на заинтересираноста и активација на младите
· Одобрување на годишен буџет за млади во износ најмалку од 0,2 % од вкупниот буџет на општината и финансирање на други активности за млади преку други општински програми 
· Главен спроведувач на оваа стратегија би требало да  биде Локалниот Младински Совет на Општина Куманово (кој би требало што поскоро да биде формиран), во соработка со службеникот за млади и општинската администрација.
 
Од страна на членовите на креаторите на документов, беа утврдени можните ризици, кои можат да влијаат врз успешноста на реализацијата на стратегијата:

· Непостоење на Локален младински совет (сеуште не е воспоставен)
· Незаинтересираност на младите
· Недоволни просторни капацитети
· Слаба информираност на локално ниво
· Неусогласеност на законската регулатива 
· Постоење на корупција  
· Ниско ниво на доверба во националните и локалните кај дел од младите
· Злоупотреба во користењето на просторните и другите капацитети и ресурси кои ги
            обезбедува општината
· Кочење на процедури и спроведување на активности кои се однесуваат на младите
· Политички влијанија во сите сфери кои се однесуваат на младите
· Висината на одобрениот буџет за млади во претходните години




МОНИТОРИНГ И ЕВАЛУАЦИЈА НА СТРАТЕГИЈАТА

Системот за мониторинг, евалуација и учење (МЕУ) е витална алка во управувањето со Куманово Локалната стратегија за млади на Општина Куманово 2026–2030. Неговата цел е да обезбеди постојана проверка на напредокот, навремена корекција на пристапите и акумулирање на знаење што ја подобрува ефективноста и влијанието на организацијата. Значаен елемент на МЕУ системот ќе биде развивање на ВИ-базирани модули за обработка на податоци, идентификација на трендови и визуелизација на резултати, што ќе овозможат побрз и поцелосен увид во ефектите на реализираните активности.

МЕУ пристапот се заснова на три принципи:
1. Евиденција и мерење: секој резултат мора да биде квантифициран, поткрепен со податоци и документиран.
2. Учење и подобрување: процесот на евалуација не завршува со извештај, туку со препорака и конкретна промена во практиката.
3. Транспарентност и вклученост: резултатите се споделуваат со вработените, партнерите, донаторите и јавноста.

Цели на МЕУ системот
· Да овозможи редовно следење на имплементацијата на активностите и остварување на целите/таргетите согласно познати индикатори;
· Да обезбеди мерливи податоци за влијанието на програмите на поединечно и системско ниво;
· Да поддржи застапување и развој на политики базирано на докази;
· Да поттикне организациско учење преку анализа на добри практики и идентификувани слабости;
· Да ја зајакне отчетноста кон заедниците и донаторите.

Логичка рамка на МЕУ системот

	Ниво на резултати
	Опис
	Видови индикатори
	Пример на индикатори

	Влезови (Inputs)
	Ресурси потребни за спроведување на активностите
	Финансиски, човечки, материјални
	Износ на инвестиции, број на партнери, број на обучени тимови

	Активности
	Конкретни дејствија реализирани според план
	Процесни индикатори
	Број на учесници, спроведени обуки, реализирани настани

	Исход (Outputs)
	Директни резултати од активностите
	Квантитативни индикатори
	Број на учесници/млади, број на усвоени локални политики

	Ефект (Outcomes)
	Среднорочни ефекти врз таргетираните групи
	Квалитативни и квантитативни индикатори
	Намалување на депопулација за одреден период, зголемено вработување, промена на кутура на однесување, зголемен број на спортисти

	Влијание (Impact)
	Долгорочни општествени и системски резултати
	Влијателни индикатори
	Подобрено здравје и благосостојба, зголемено младинско учество, промена во јавни политики




			
Методи за прибирање и анализа на податоци

Надлежните имплементатори  ќе користат комбинација на квантитативни и квалитативни методи за да обезбедат релевантни и веродостојни податоци:
· Периодични и завршни истражувања за мерење на напредокот според почетни и крајни вредности.
· Анкети и интервјуа со корисници, партнери и институции.
· Теренски посети и стручни и технички верификации на реализираните активности.
· Фокус групи и работилници за анализа на учењето и идентификување на подобрувања.
· Анализа на податоци од релевантни дигитални бази.
· Внатрешни извештаи и наративни студии на случаи кои ги документираат влијанието и промените.




































КОМУНИКАЦИЈА И ОДНОСИ СО ЈАВНОСТ

         За да успешна имплементација на стратегијата, потребно е да се изготви успешен систем на комуникација, вклучувајќи пристапи за внатрешна и надворешна комуникација.
         Од страна на тимот одговорен заспроведување на стратегијата Одговорно лице за комуникација ќе биде определено. Лицето ќе биде одговорно за одржување на редовен проток на информации на ниво на општината (внатрешна комуникација) и редовна комуникација и споделување на информации со јавноста преку веќе постојните комуникациски канали на општината. Лицето одговорно за комуникација треба да биде запознаено со правилата и процедурите за комуникација на општината и да одржува близок контакт со одделот комуникација и ПР при општината.

Внатрешна комуникација

         Целта на внатрешната комуникација е да се создадат ефективни комуникациски канали кои ќе го овозможат непречено функционирање на тимот кој ќе ја спроведува стратегијата, со тоа и нејзиното успешно спроведување.
Приоритети на внатрешниот комуникациски систем се:
· Хоризонтална комуникација: Добра информираност на членовите на ЛМС и постојана размена на информации со службите во општината за спроведување на стратегијата.
· Вертикална комуникација: Добра информираност за спроведување на стратегијата до Советот на општината и Градоначалникот.
          Како најприоритетна алатка за внатрешна комуникација се различните интернет сервиси. Доколку се веќе воспоставени, информации за спроведување на стратегијата ќе бидат споделувани на две нивоа, прво преку маилинг листа на индивидуалните е-пошти на членовите на тимот, и второ преку една од алатките за непосреден контакт (Viber, Whatsapp, итн) која тимот веќе ја користи. Целта на овие алатки е да се осигура непречена размена на информации.
          Следејќи ги официјалните процедури на општината, извештаи за секоја активност ќе бидат подготвени и споделени со ЛМС и со Советот на општината и Градоначалникот.

Надворешна комуникација

          Целта на надворешната комуникација е да се споделат информации за спроведените активности од стратегијата и навремено информирање на јавноста за нејзиното успешно спроведување.
         Приоритети на надворешниот комуникациски систем се:
· Презентација на Стратегијата за млади и Акцискиот план на 
                        граѓаните на општината
· Редовно споделување на информации за спроведување на  
                       стратегијата со јавноста
· Промоција на младинските активности во општината
· Подигнување на јавната свест за состојбата на младите и  
           младинските активности во општината

Интернет и социјални мрежи

         Стратегијата како и акцискиот план ќе бидат објавени на интернет страната на општината и ќе бидат достапни за граѓаните на општината. Истата ќе биде промовирана на профилите на социјалните мрежи на општината и споделена со вработените. Стратегијата ќе биде промовирана и при непосреден контакт со граѓаните за време на настаните организирани од страна на општината.
         Информации за спроведените активности ќе ги бидат редовно споделувани на интернет страната на општината во форма на написи придружени со фотографии, како и на профилите на социјалните мрежи на општината и на ЛМС.

Медиуми
         За поголемите настани и активности, општината ќе изготвува известувања кои ќе бидат споделени со медиумите за да се осигура медиумска покриеност на настаните. Известувањата за печат ќе бидат изготвени следствено процедурите на општината.
         За поголема промоција на стратегијата се препорачува нејзина промоција преку телевизиски или радио интервјуа, доколку постои можност.

Контакт со засегнати страни
         Стратегијата за млади ќе биде споделена со засегнатите страни идентификувани во процесот на нејзиното создавање. Редовни информации за спроведувањето ќе бидат споделени со засегнатите страни во форма на маилинг листа.
         Редовни состаноци со различни засегнати страни се предвидени при подготовка на акцискиот план кој ќе се развива на годишно ниво, со цел да се воспостават регуларни комуникациски канали во општината. Притоа ќе се прави оценка на на реализираните активности во текот на претходната година и ќе се прави план за следната фискална година. 















ЛИСТА НА ЕНТИТЕТИ И ЛИЦА КОИ СЕ ВКЛУЧИЈА ВО ПРОЦЕСОТ

Ентитети /институции и организации/ 
· Општина Куманово (Општински совет и општинска администрација)
· Општинскиот Советник за млади
· Невладини организации /ЦРЗ Дром, Креатор, Мајка, ЦИД, Линда/ 
· Ученици од општински средни и основни училишта (СОУ Перо Наков – 12 ученици, ОСТУ Наце Буѓони – 15 ученици, СОУ Гоце Делчев – 6 ученици) 
· Локални медиуми од Куманово (МИА)
· Претставници на организаторот
· Стручниот консултант во улога на креатор и модератор на процесот 

Лица
1. Ивана Георгиевска
2. Александар Крстевски
3. Југослав Спасиќ
4. Мартин Крстиќ
5. Ахмет Јашаревски 
6. Христијан Ѓорѓевиќ
7. Ардита Јонузи
8. Марија Станковска
9. Муарем Шакировски
10. Игор Трајковски
11. Ивана Богдановска
12. Магдалена Ангеловска
13. Андријана Ташевска 
14. Ненад Цветковиќ
15. Магдалена Станојковска
16. Катарина Копевска
17. Ивана Богдановска
18. Фатрие Арифи
19. Андријана Максимовска
20.  Марио Вељковиќ

